
REGULAMENTO DO TRABALLO FIN DE GRAO
DA FACULTADE DE FILOLOX{A E TRADUCION DA UNIVERSIDADE DE VIGO

Artigo 1. Obxecto
A presente normativa recolle as directrices xerais relativas & definicién, elaboracidn,
presentacion, defensa, avaliacidn e tramitacion administrativa dos traballos de fin de grao.

Artigo 2. Definicién do traballo de fin de grao

1. O traballo de fin de grao (TFG) forma parte como mddulo, materia ou disciplina do plan
de estudos de todo titulo oficial de grao. No seu desefio debe preverse que a sua
elaboracioén, avaliacidn e cualificacidn tefian lugar dentro do periodo previsto para
realizar os estudos.

2. Otraballo de fin de grao é un traballo persoal e orixinal que cada estudante realizara de
maneira auténoma baixo titorizacién docente, e debe permitirlle mostrar de forma
integrada a adquisicion dos contidos formativos e as competencias asociadas ao titulo.
En ningln caso pode ser un traballo presentado con anterioridade polo/a estudante
nalgunha materia de calquera titulacién nesta ou noutra universidade, ainda que pode
integrar ou desenvolver traballo feitos nas actividades doutras materias da titulacién.
No caso de que o traballo reproduza un texto publicado dixitalmente ou en formato
tradicional, sen que a persoa autora se faga eco desta circunstancia e o presente como
propio e orixinal, considerarase como plaxio. O plaxio constituira motivo de suspenso.

3. O feito de que o traballo de fin de grao sexa un labor persoal non exclie que na FFT,
excepcionalmente, para desenvolver unha proposta de envergadura suficiente, poidan
participar varios/as estudantes, cadaquén cunha parcela precisa da tarefa global. Isto
sera autorizado polo profesorado titor. Neste caso o alumnado implicado nun mesmo
traballo compartird a persoa titora e podera ter o mesmo tribunal de avaliacion,
mentres que a presentacion, defensa e avaliacion seran individuais.

4. Cada estudante ten dereito ao reconecemento da autoria do traballo de fin de grao
elaborado e & proteccidon da stua propiedade intelectual. A titularidade dos dereitos
derivados pode compartirse coas persoas titoras, coas persoas cotitoras e coas
entidades publicas ou privadas 4s que pertenzan, nos termos e condicions previstas na
lexislacién vixente.

5. O traballo de fin de grao podera elaborarse en instituciéns e empresas externas a
Universidade de Vigo, nos termos que se establezan nos convenios institucionais
asinados. Neste caso existira a figura dunha persoa cotitora pertencente 4 institucién
ou empresa. A persoa titora académica compartira coa persoa cotitora as tarefas de
direccion e orientacion do/a estudante, e sera, en calquera caso, responsabilidade da
persoa titora académica facilitar a xestion.

6. O traballo de fin de grao tera a sia guia docente axeitada & normativa correspondente
e Unica para cada titulacién. As persoas responsables da materia seran as
coordinadoras ou coordinadores dos graos. As persoas responsables de cubrir as actas

seran as secretarias e secretarios dos diferentes tribunais colexiados, e a persoa
avaliadora no caso do tribunal unipersoal.

Artigo 3. Matricula do traballo de fin de grao

1. Para poder matricularse no traballo de fin de grao sera requisito imprescindible ter
matriculadas todas as materias requiridas para finalizar o plan de estudos.

2. Amatricula do traballo de fin de grao realizarase nos periodos oficiais de matriculacion
dos estudos de grao.

3. A matricula do traballo de fin de grao da dereito a duas oportunidades de avaliacion
nun mesmo curso académico, sempre que se cumpran os requisitos para a stia defensa
recollidos no artigo 6.9 desta normativa. De un/ha estudante non superar a materia
nese curso, podera solicitar presentarse na convocatoria adiantada do seguinte curso
académico.

4. Avalidez da matricula do traballo de fin de grao serd a mesma que a de calquera outra
materia e, polo tanto, remata o tltimo dia habil do curso académico.

5. No caso de que o/a estudante tefia depositado o traballo no centro e conte co informe
favorable do seu titor ou titora antes da data limite de entrega de actas da convocatoria
de xullo pero non retna os requisitos para poder defender o traballo por ter materias
pendentes, o/a estudante debera formalizar unha nova matricula noutro curso
académico.

Artigo 4. Titorizacion do traballo de fin de grao

1. Os traballos de fin de grao realizaranse baixo a supervisidn e direcciéon dunha persoa
que exercera as tarefas de titorizacion.

2. A titorizacién consistird en supervisar e orientar a/o estudante na tematica,
metodoloxia, elaboracion, presentacion, defensa e calquera outro aspecto académico
relativo ao traballo de fin de grao; asi como facilitar a sda xestion, dinamizar e facilitar
todo o proceso ata a sta presentacion e defensa.

3. Podera actuar como titor/a calquera docente da FFT. Excepcionalmente, podera actuar
como titor/a calquera docente doutro centro da Universidade de Vigo, co visto e prace
da coordinacion da titulaciéon ou do decano/a da FFT. Se a natureza do traballo de fin
de grao o requirise, poderanse establecer equipos titoriais, tamén os formados por
docentes da FFT e doutras facultades, que asumirdn as tarefas de titorizaciéon nos
termos que estableza a FFT.

4. Cando se dean casos de baixa prolongada da persoa titora ou finalizase a sua
vinculacion coa Universidade de Vigo, o/a decano/a a proposta da coordinacién sera a
responsable da substitucion do profesorado titor e establecera os procedementos que
sexan precisos.

5. Para garantir que a oferta de lifias e titoras/es sexa suficiente, todo o profesorado a
tempo completo adscrito ao centro ten a obriga de ofrecer tres prazas de titorizacién
(nunha mesma lifia ou en diferentes lifias de traballo) e de dirixir os TFG que lle sexan
asignados nesas lifias segundo a demanda. O profesorado a tempo parcial non ten
obriga de dirixir TFG pero pode facelo voluntariamente. Se non se cobren as
necesidades, requiriraselle ao profesorado a tempo completo que ofreza unha praza
mais.

6. Non se establece un limite maximo de TFG que pode titorizar un/ha docente de forma
voluntaria; débese ter en conta, en todo caso, o nimero maximo de horas que a
normativa da Universidade de Vigo permita recofiecer en concepto de titorizacion de
TFG.

7. 0O profesorado ten a obriga de dedicarlle ao alumnado de TFG como minimo as horas
de atendemento recofiecidas na “Normativa de recofiecementos docentes” aprobada
anualmente polo Consello de Goberno.

Artigo 5. Asignacions da titorizacién e dos temas do traballo de fin de grao
1. Para o anterior, establécese o seguinte procedemento:

= Equipo decanal: solicitude aos departamentos da listaxe de lifias de traballo.

* Direccién de Departamentos: entrega da listaxe de lifias de traballo especificas
para cada titulacién, vinculadas &s materias que se ofrecen no grao
correspondente.

» Estudantado: presentacion por rexistro no Negociado de Asuntos Xerais da FFT
do formulario coa sua preferencia de lifias de traballo, priorizadas.

» Equipo decanal a proposta das coordinaciéns: asignaciéon ao alumnado dunha
lifia de traballo e dun/unha titor/a. O criterio de atribucién (prelacién) é a
cualificacién media do alumnado nas disciplinas xa cursadas no grao.

= Estudantado: de ser o caso, solicitude de modificacion da asignacion de lifia de
traballo, por escrito e por motivos xustificados, perante a/o decana/o, quen
resolvera previa consulta a coordinacién de grao.

» Equipo decanal: publicaciéon da listaxe definitiva coa asignacion de lifias de
traballo e titorizacion, antes do 20 de decembro do curso correspondente.

2. Garantiraselle a todo o estudantado matriculado no traballo de fin de grao a asignacion
dunha persoa titora e dunha lifa de traballo.
Unha vez feita a asignacion definitiva, o/a decano/a, en consulta coa coordinacién do
grao, resolvera os casos en que o alumnado ou as persoas titoras soliciten, por escrito
e de xeito xustificado, un cambio na titorizacién ou na lifia de traballo asignada.

Artigo 6. Presentaci6n e defensa

1. Asguias docentes da materia “Traballo de Fin de Grao” en cada titulacién determinaran
a extension e as normas de estilo.

2. Cada traballo de fin de grao sera presentado e defendido polo seu autor/a perante un
tribunal de avaliacidn que o avaliara e cualificara.

3. A FFT publicara a convocatoria de defensa publica de cada traballo na que debera
figurar o dia, a hora e a sala.

4. Na data especificada no calendario de presentaciéon do TFG, o/a estudante tera que
enviar unha copia electronica do seu traballo en formato PDF ao Negociado de Asuntos
Xerais da FFT (sdfft@uvigo.es).

5. Cada estudante solicitara a defensa do TFG na Secretaria Virtual unha vez recibido o
informe favorable da persoa titora, tamén tramitado mediante a Scretaria Virtual.

6. Excepcionalmente, a Xunta de Centro ou, de ser o caso, a comision en que esta delegue,
podera autorizar a defensa sen o preceptivo informe favorable da persoa titora, tras a
peticion formal e motivada polo/a estudante.

7. A defensa do traballo de fin de grao realizada polo estudantado serd publica e
presencial. Excepcionalmente, e tras a peticion formal e motivada polo/a estudante e a
persoa titora ou cotitora, o/a coordinador/a da titulaciéon podera autorizar a defensa a
distancia de xeito virtual, sempre e cando concorran as condicidns técnicas,
administrativas e econémicas que permitan a sta viabilidade.

8. A defensa consistird nunha exposicién dos aspectos principais do traballo durante un
maximo de 10 minutos. O tribunal podera debater co/a candidato/a sobre as cuestions
que considere pertinentes durante outros 15 minutos en total.

9. O TFG s6 podera ser defendido e avaliado cando se tefia constancia de que o/a
estudante superou todos os créditos necesarios para a obtencion do titulo de grao, agas
os correspondentes ao propio TFG.

10. O Negociado de Asuntos Xerais da FFT verificara que se cumpren estes requisitos para
autorizar a sua presentacién. Para estes efectos, no caso de que na data limite de
entrega de actas ainda non se recepcionasen todas as actas, a secretaria do centro
solicitard do profesorado encargado desas materias que informe sobre as cualificacions
do alumnado que solicitase defensa para esa convocatoria.

Artigo 7. Avaliacion e cualificacion do traballo de fin de grao

1. O presente regulamento prevé dous mecanismos de avaliaciéon e cualificaciéon do
traballo de fin de grao: avaliacién e defensa ante un tribunal colexiado ou ante un
tribunal unipersoal. A guia docente de cada titulacién debera indicar a modalidade que
se aplicara na sua titulacion.

2. O tribunal de avaliacién do TFG cualificard os traballos sometidos a stia avaliacién
tendo en conta a documentacion presentada por cada estudante, a exposicién publica
do traballo e, de ser o caso, o informe da persoa titora.

3. Cada tribunal avaliador cubrird unha acta de cada defensa, na que fara constar a
cualificacién proposta, desagregada segundo figure en cada guia docente.

4. A cualificacién debera ser numérica, de 0 a 10, e atenderd 4 calidade cientifica ou
técnica do traballo presentado, a aspectos formais e a adquisicion de contidos e
competencias propias da titulaciéon. Os criterios de avaliacion quedaran recollidos na
guia docente da materia en cada titulacion.

5. O tribunal de avaliaciéon podera propoiier a cualificacién de matricula de honra (MH)
nas condiciéns determinadas na normativa. Se houber mais propostas de MH das que
lle corresponden 4 materia por nimero de estudantes matriculados/as, un tribunal,
formado polo/a decano/a, ou persoa en quen delegue, que presidirg, e as coordinaciéns
de grao, avaliara as propostas previo informe xustificativo do/a titor/a ou do tribunal
colexiado propofiente da MH.

6. No caso de obter a cualificacién de suspenso, o tribunal de avaliaciéon achegaralle ao/a
estudante un informe coas recomendaciéns oportunas para mellorar o traballo e a sua
posterior avaliacidn en vindeiras oportunidades.

7. Aentrega das actas dos traballos de fin de grao estara rexida polos tempos maximos de
entrega de actas fixados no calendario académico oficial en cada convocatoria e pola
data de inicio administrativa de cada curso académico.

8. A custodia dos traballos de fin de grao, unha vez defendidos, correspéndelle o
profesorado titor, tal e como se fai con outras probas de avaliacion.

9. Todos os TFG seran arquivados en formato electrénico protexido no Negociado de
6

Artigo 7bis. Avaliacion e cualificacién por Tribunal Colexiado

1. O/A decano/a do centro nomeara os tribunais colexiados a principios de cada curso
académico, con validez por un ano académico. Os tribunais colexiados deberan actuar
en cada unha das convocatorias de avaliacidn do curso correspondente.

2. E obriga de todo o profesorado a tempo completo formar parte dos tribunais de
avaliacidon. A comezos de cada curso académico os as direcciéons dos departamentos
faran chegar as suas propostas de comisién 6 centro.

3. O tribunal colexiado estara constituido polo menos por tres persoas que exerceran
presidencia, secretaria e vogalia, podendo haber mais dunha persoa vogal. Debido ao
numero de traballos presentados, poderan nomearse varios tribunais para unha
titulacion.

4. A persoa titora debera entregar o Informe de Conformidade mediante a Secretaria
Virtual, con data limite a especificada no calendario oficial da FFT. Este informe
autoriza a entrega do TFG do seu estudantado, indicando se é favorable ou
desfavorable.

5. O profesorado titor deberda entregar tamén un Informe de Titor/a nas datas
establecidas no calendario do centro no que figurara unha proposta de cualificacién
que tera un peso do 30% sobre a cualificacion final.

6. O profesorado titor non pode formar parte do tribunal colexiado no momento en que
se avalie o traballo da persoa que titorice e debera ser substituido pola persoa suplente.
Porén, o titor ou titora podera estar presente con dereito a voz no acto de defensa e nas
deliberacions do tribunal de avaliacion.

7. A cualificacion proposta polo tribunal colexiado terd un peso do 70% sobre a
cualificacidn final.

Artigo 7ter. Avaliacidn e cualificacién por Tribunal Unipersoal

1. O/A decano/a do centro nomeara como tribunal unipersoal a persoa avaliadora do
mesmo, antes do 20 de decembro do curso correspondente. O tribunal unipersoal
debera actuar en cada unha das convocatorias de avaliacion do curso académico
correspondente.

2. A persoa titora debera entregar o Informe de Conformidade mediante a Secretaria
Virtual, con data limite a especificada no calendario oficial da FFT. Este informe
autoriza a entrega do TFG do seu estudantado, indicando se é favorable ou
desfavorable.

3. No caso de que o tribunal unipersoal sexa a persoa que titoriza non se entregara o
Informe de Titor/a.

O presente Regulamento do Traballo de Fin de Grao da Facultade de Filoloxia e Traducién
entrara en vigor no dia seguinte da sia aprobaciéon en Xunta de Facultade.

